 
      ray kakiSka:atan 在教室裡  
B. away, kin minremremi’  
A. lalaw, So’o ma’ minremremi’ 
B. So komhaemae’ ila ay ?  
A. ihi’,’yako ray taew’an ’ina somini’ael ila! 
A.’away, niSo hima’ binilis ka kano?  
B. hini walo’ ’am iniSo’ a  
A.kin kayzaeh! ma’alo’ ’iSo’on. 
A .lalaw,So’o pama’ ka katiSkina:atan ’ima SaSo’ ay? 
B. ihi'o~kahiya' 'inmana’ a hinbasezan ka hahila: ni ’oya’ binae:iw ’iniman a’. 
A. kin kayzaeh kita’en, yako Sarara’ mina ! 
B. niSo kapakra:am kina:at kina:at ila ay?  
A.’ihi’,yako ’ina kina:at ila! 
B. So’o mam homoba:ang ay ? 
A.’ihi’, ya:o mam homoba:ang.  
B. So'o mam homoba:ang ka kono? hiza 'ima sopaloy o elngihan kano nay? 
A.yako mam homoba:ang ka waliSan rakepen ni mama’.   kita, hini an noka waliSan ka waliS  
B. wa~hiza waliSan kin sopaloy ma’kin paktikot ka mae’iyaeh mina! 
B. mama’ niSo’ nak’ino rakepen?  
A. mama’ ma’an kama'alep nisiya’ noka baseng pateleng,’aehoe’ ma’ hayza’ rima’    tatilhaehael hi mama’. 
B. mama’ niSo’ kin wa’isan mina! 
B.away, niSo’ nom homoba:ang ka kaka:at ma’ ’ima SaSo’ ay? 
A.’ihi’, kahiva’ yami ’aehae’ taew’an lobih ray rayin ’asang komita’ ka waliSan   hi koko’ komoSa’"yako kama kin ra:am homoba:ang” binaw:iw ’iniman a. 
B.kin ’akoy ka rireme’ ma’ kin kayzaeh kitaen! yako ma’ Sarara’ ’oyaeh! 
B.takita’ nahan niSo’ ka hinoba:ang, hiza kano ka boway?  
A .hiza’ lapowar. 
B. lapowar kaehoy langi: niSo’ homoba:ang ka kano?  A.yako homoba:ang ka “pi:tong”  
  kita’ray pi:tong ’i:zo’ hayza’’akoy ka bibi: mam Siyae’ ka ralom B.hiza’ ’inaro’ ka wareng basang kin sopaloy Sin kano’en? 
A.hiza’ tababon, tababon kin ’angiS ’a tomal! kita’,inmana’a ka kinotimo’an 
B.wa!niSo’ ka kinotimo’an ampowa’ kin pengesan nay? 
A.noka tababon hatiSin!  
B. kita’en kin biSbiS  o~  
A sa’owaz kin biSbiS mina! 
   ’away So’o ’am’amamoeh ka:at ka kapakra:am kina.at nahan 'am somapoeh ila!  B.’ihi’ o            

  在教室裡 
B.阿外,早安! 
A.lalaw妳也早安! 
B.妳吃早餐了嗎? 
A.我在家裡已經吃過了! 
A.妳的手上提著什麼呢?  
B.這是糖果要給你的 
A.真棒呀!謝謝你喔! 
A.lalaw,你是背新書包嗎?  
B.是喔,昨天是我的生日媽媽買給我的 
A.真是好看,我好喜歡啊! 
B.妳的聯絡簿超好了嗎?  
A.是的,已經抄好了! 
B.妳在畫圖嗎? 
A.是的我在畫圖 
B.妳在畫什麼呢?那個大大又黑黑的是什麼呀？ 
A.我在畫叔叔抓到的大山豬看這是山豬的獠牙 
B.那個山豬好大隻啊真是嚇人呀! 
B.妳的叔叔是怎樣抓到的 
A我的叔叔是獵人.他是用陷阱抓到的,獵狗也有去幫忙叔叔 
B.哇妳的叔叔真厲害唷! 
   ’away你的彩色筆也是新的嗎? 
A.是的,昨天我們一家人回去蓬萊部落看到山豬；婆婆說我是個很會畫圖的孩子,買給我的 
B.真多顏色也很好看我也很喜歡喔 
B.再來看你的圖畫,那個是什麼水果 
A.那是芭樂  
B.那芭樂樹下旁邊你又畫什麼呢? 
A.那是池塘  
B.那個長脖子身體又大大的是什麼呢? 
A.那是鵝, 鵝而且很兇喔1你看我的後小腿 
B.妳的後小腿怎麼瘀青了呢? 
A.是被鵝咬扯的 
B.看起來很痛喔 
A.是啊真的好痛喔 
A.lalaw,妳要趕快超聯絡簿了!等一下,我們要晨間掃地了! B.是厚! 
